
				HUTSEN ZUZENKETA, honako agindu honena: «Agindua, 2015eko azaroaren 30ekoa, Ekonomiaren Garapen eta Lehiakortasuneko sailburuarena, Euskal Herriko mendiko zaldiaren arautegia onartzekoa».

				Euskal Herriko Agintaritzaren Aldizkaria arautzen duen abenduaren 23ko 217/2008 Dekretuaren 18.2.b) artikuluan xedatzen denez, argitaratzera bidalitako testuan dauden hutsak edo omisioak Jaurlaritzaren Idazkaritzako eta Legebiltzarrarekiko Harremanetarako Zuzendaritzak zuzenduko ditu, baldin eta nabarmenak badira, dokumentuen esanahia aldatzen ez badute, eta nahasbiderik ez sortzeko komeni bada. Testua argitaratzeko agindua eman duen organo berberak egingo du zuzenketa egiteko eskaria.

				Era horretako akatsak aurkitu dira Euskal Herriko mendiko zaldiaren arautegia onartzeko Ekonomiaren Garapen eta Lehiakortasuneko sailburuaren 2015eko azaroaren 30eko Aginduan (2015eko abenduaren 18ko Euskal Herriko Agintaritzaren Aldizkaria, 241. zenbakia). Hori dela eta, dagokion zuzenketa egiten da hemen:

				I. eranskinaren III. kapituluko 1. puntuaren c) atalean, 2015/5312 (10/6) orrialdean, euskarazko bertsioan, eta 2015/5312 (6/11) orrialdean, gaztelaniazko bertsioan.

				Honako hau dioen lekuan:

				«Arraza-prototipoaren baldintzak betetzea eta 70 eta 75tik gorako puntuazioa lortzea -arrak eta emeak, hurrenez hurren- kalifikazio morfologikoan.»

				Hau esan behar du:

				«Arraza-prototipoaren baldintzak betetzea eta 75 eta 70etik gorako puntuazioa lortzea -arrak eta emeak, hurrenez hurren- kalifikazio morfologikoan.»

